ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2026 թվականի փետրվարի 24-ի թիվ 7 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀ ԱՆ ԷԱՃԱՊՁԲ-2026/25
Առողջապահության նախարարության կողմից «Պետության կարիքների համար համակարգչային տոմոգրաֆիայի սարքերի և անխափան սնուցման աղբյուրների» ձեռքբերման նպատակով կազմակերպված «ՀՀ ԱՆ ԷԱՃԱՊՁԲ-2026/25» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 20.02.2026թ. ժամը 21:05 ստացված հարցադրումների և դրանց վերաբերյալ 25.02.2026թ. տրամադրված պարզաբանումների:
 
Հարցադրում N 11

«Հարգելի՛ գնահատող հանձնաժողով, ՀՀ առողջապահության նախարարություն կողմից հայտարարված ՀՀ ԱՆ ԷԱՃԱՊՁԲ-2026/25 ծածկագրով էլեկտրոնային աճուրդի 1-ին և 2-րդ չափաբաժիններով նախատեսվում է համակարգչային տոմոգրաֆների ձեռքբերում։ 2-րդ չափաբաժնի տեխնիկական բնութագիրը չի համապատասխանում պահանջվող սարքավորման փաստացի տեխնիկական ցուցանիշներին։ Մասնավորապես, տեխնիկական պահանջում նշված է․ «Z առանցքով դետեկտորի լայնությունը՝ ոչ պակաս քան 40 մմ», մինչդեռ SOMATOM go.Top սարքի Z առանցքով դետեկտորի լայնությունը կազմում է 38,4 մմ։ Հաշվի առնելով վերոնշյալը՝ խնդրում եմ հրավերում կատարել համապատասխան փոփոխություններ՝ տեխնիկական պահանջները համապատասխանեցնելով սարքավորման իրական տեխնիկական հնարավորություններին։»

Պարզաբանում N 11 

«Հարգելի գործընկեր 2-րդ չափաբաժնով ձեռքբերման ենթակա «GE Healthcare Revolution Maxima կամ համարժեք Philips Healthcare Philips Incisive CT կամ համարժեք Siemens Healthineers Somatom Go Top» համակարգչային տոմոգրաֆների համար սահմանված տեխնիկական բնութագրում տեղի է ունեցել տեխնիկական վրիպակ և Z առանցքով դետեկտորի լայնության համար «ոչ պակաս քան 38,4 մմ»-ի փոխարեն սահմանվել է «ոչ պակաս քան 40 մմ»։

2-րդ չափաբաժնով ձեռքբերման ենթակա «GE Healthcare Revolution Maxima կամ համարժեք Philips Healthcare Philips Incisive CT կամ համարժեք Siemens Healthineers Somatom Go Top» համակարգչային տոմոգրաֆների համար նշված պահանջը պետք է ընդունել հետևյալ խմբագրությամբ՝ «Z առանցքով դետեկտորի լայնությունը՝ ոչ պակաս քան 38,4 մմ։»:

Հարցադրում N 12
«Հարգելի՛ գնահատող հանձնաժողով, ՀՀ առողջապահության նախարարություն կողմից հայտարարված ՀՀ ԱՆ ԷԱՃԱՊՁԲ-2026/25 ծածկագրով էլեկտրոնային աճուրդի 1-ին և 2-րդ չափաբաժիններով նախատեսվում է համակարգչային տոմոգրաֆների ձեռքբերում։ Նշված չափաբաժինների տեխնիկական բնութագրերում սահմանված են երեք տարբեր արտադրողների կողմից արտադրված երեք կոնկրետ մոդելներ։ Ընդ որում, ինչպես 1-ին, այնպես էլ 2-րդ չափաբաժնում նշված են նույն մոդելների համակարգչային տոմոգրաֆները։ Խնդրում եմ պարզաբանել՝ • Ի՞նչ չափորոշիչներով են ընտրվել նշված կոնկրետ մոդելները, • Արդյոք իրականացվել է շուկայի համապարփակ ուսումնասիրություն, • Արդյոք դիտարկվել է նույն արտադրողների կողմից արտադրված այլ մոդելների մատակարարման հնարավորությունը, որոնց արժեքը կարող է լինել զգալիորեն ցածր, սակայն տեխնիկական և կլինիկական հնարավորություններով լիովին բավարարել պատվիրատուի պահանջները։ Հաշվի առնելով արդյունավետ և մրցակցային գնումների իրականացման անհրաժեշտությունը՝ առաջարկում եմ տեխնիկական բնութագրերում կատարել համապատասխան փոփոխություններ՝ պահպանելով նախընտրելի արտադրողների պահանջը, սակայն առանց կոնկրետ մոդելի սահմանման։ Միաժամանակ նպատակահարմար կլինի առավել մանրամասն և գործառնական ձևով նկարագրել պահանջվող տեխնիկական և կլինիկական բնութագրերը։ Այդպիսի մոտեցումը կապահովի․ • լայն մրցակցություն, • հնարավորինս արդյունավետ բյուջետային ծախս, • ինչպես նաև պատվիրատուի կարիքներին լիովին համապատասխանող սարքավորումների ընտրություն:»:
Պարզաբանում N 12
«Հարգելի գործընկեր «Հարգելի գործընկեր Ձեր կողմից բարձրացված հարցերը վերաբերվում են ոչ թե հրավերի բովանդակությանը, այլ կարիգի ձևավորման սկզբունքներին և մեխանիզմներին և նպատակ չունեն հստակեցնելու հրավերով հաստատված տեխնիկական բնութագրում ներառված չափորոշիչներից որևէ մեկի համար սահմանված պահանջը։ Համաձայն «Գնումների մասին» ՀՀ օրենքի 29-րդ հոդվածի 3-րդ մասի՝ «Պարզաբանում չի տրամադրվում, եթե հարցումը կատարվել է սույն հոդվածով սահմանված ժամկետի խախտմամբ, ինչպես նաև, եթե հարցումը դուրս է հրավերի բովանդակության շրջանակից: Ընդ որում, մասնակիցը գրավոր ծանուցվում է պարզաբանում չտրամադրելու հիմքերի մասին` հարցումը ստանալու օրվան հաջորդող երկու օրացուցային օրվա ընթացքում:»: Միաժամանակ Ձեր՝ «տեխնիկական բնութագրերում կատարել համապատասխան փոփոխություններ՝ պահպանելով նախընտրելի արտադրողների պահանջը, սակայն առանց կոնկրետ մոդելի սահմանման» առաջարկի վերաբերյալ տեղեկացնում ենք, որ այն չի համապատասխանում օրենսդրական պահանջներին, քանի որ՝ «Գնումների մասին» ՀՀ օրենքի 13-րդ հոդվածի 5-րդ մասի համաձայն գնման առարկայի հատկանիշները չպետք է պահանջ կամ հղում պարունակեն որևէ կոնկրետ արտադրողին, իսկ ՀՀ կառավարության 2017 թվականի մայիսի 4-ի N526-Ն որոշմամբ հաստատված կարգի 22-րդ կետի պահանջների համաձայն՝ «22. ․․․ Ապրանքների գնման դեպքում հղումներ օգտագործելիս ներկայացվում են որպես համարժեք առաջարկվող ապրանքների ֆիրմային անվանումը, մոդելը և արտադրողը:»։
Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
«ՀՀ ԱՆ ԷԱՃԱՊՁԲ-2026/25» ծածկագրով գնահատող հանձնաժողովի քարտուղար Հասմիկ Սարգսյանին:
Հեռախոս՝   (060) 80-80-03/1804    Էլեկոտրանային փոստ՝ hsargsyan@moh.am 

